
Дневни билтени

На 08.05.2023 околу 20.45 часот во Тетово, полициски службеници на СВР Тетово, ги
лишиле од слобода Ф.Ш.(47) и Б.Ш.(41), двајцата од Тетово. При претрес, извршен со
судска наредба во нивниот дом, биле пронајдени и одземени хероин, две странски
возачки дозволи и лична карта за кои постои сомнение дека се фалсификувани.
Двајцата биле задржани во Полициската станица Тетово и по целосно документирање на
случајот ќе следуваат соодветни пријави.

На 08.05.2023 околу 17.30 часот во Тетово, полициски службеници на СВР Тетово го
лишиле од слобода К.И.(32) од Тетово. При претрес, извршен со судска наредба во
домот во кој престојувал, бил пронајден кокаин. Тој бил задржан во Полициската
станица Тетово и по целосно документирање на случајот ќе му биде изготвен соодветен
поднесок.

Денеска (09.05.2023) во 02.45 часот на бул.,,Јане Сандански’’ во Скопје, полициски
службеници од Полициската станица Аеродром лишиле од слобода 16-годишник од
Скопје. Тој бил запрен при управување мотоцикл со скопски регистарски ознаки за кој
не поседувал документација, а по преземени мерки и извршени проверки било
констатирано дека мотоциклот е сопственост на Н.С.(29) од Скопје, а тој го одзел околу
01.00 часот пред зграда на подрачје на Ново Лисиче. Во присуство на родител, во
полициска станица бил извршен службен разговор со малолетникот. Мотоциклот бил
вратен на сопственикот и по целосно документирање на случајот, во координација со
јавен обвинител, против него ќе биде поднесена соодветна пријава.

На 08.05.2023 во Полициската станица Кисела Вода бил извршен службен разговор со
Н.А.(24) од Скопје. Тој се сомничи дека на 07.05.2023 околу 21.00 часот на ул.„Божидар
Аџија“ физички го нападнал И.Д.(20) од Скопје и му одзел два мобилни телефони.
Одземените предмети биле пронајдени и вратени на сопственикот. По целосно
документирање на случајот против него ќе биде поднесена соодветна пријава.

На 08.05.2023 во 14.00 часот, полициски службеници од ОВР Дебар го лишиле од
слобода е А.Д.(56) од струшкото село Добовјани. Во месноста „Манастирец“ на
Дебарското езеро, тој бил затекнат при незаконит риболов, користејќи водна пушка-
харпун марка „Марес“ и метална шипка-вила за риболов. Предметите и уловените риби
биле одземени и по целосно документирање на случајот, против него ќе биде поднесена
соодветна пријава.

На 08.05.2023 во 12.40 часот пред угостителски објект на подрачјето на Аеродром,
полициски службеници од Единицата за интервентна полиција при СВР Скопје го лишиле
од слобода А.Ц.(25) од Скопје затоа што кај него била пронајдена и одземена
марихуана. По целосно документирање на случајот ќе следи соодветен поднесок.

На 08.05.2023 во 11.00 часот на Граничниот премин „Меѓународен аеродром Скопје“
била приведена Т.Г.(30) од Куманово затоа што при пасошка контрола на увид
приложила лична карта и возачка дозвола на име на лице од Република Хрватска. Таа
била предадена на полициски службеници од Регионалниот центар за гранични работи
Север за понатамошна постапка.

Во текот на вчерашниот ден (08.05.2023) Министерството за внатрешни работи спроведе
засилена акциска контрола на територијата на Република Северна Македонија за
санкционирање на возила кои се движат со брзина поголема од дозволената, при што
санкционирани се 322 возачи. Од нив, 12 возила се движеле со брзина над 50
километри на час повеќе од дозволеното. Притоа, 167 возила ја пречекориле брзината
во населено место, а 155 надвор од населено место.

Секторот за внатрешни работи Скопје во текот на вчерашниот ден (08.05.2023)
продолжи со контролите во областа на сообраќајот. На територија на град Скопје
изречени се вкупно 182 мерки, меѓу кои за возење повеќе од дозволената брзина 44
санкции, шест мерки за управување возило под дејство на алкохол, 14 мерки за возење
без возачка дозвола. Изречени се шест санкции за користење на мобилен телефон при
возење, шест мерки за вградени неатестирани – затемнети стакла, четири санкции за
технички неисправни и нерегистрирани возила....

На 08.05.2023 во 07.50 часот во Полициската станица Виница било пријавено дека на
магистралниот пат Делчево-Кочани, кај с.Истибања, виничко, патничко моторно возило
„ауди“ со кочански регистарски ознаки, управувано од С.А.(34) од Кочани, излетало од
коловозот и удрило во паркирано патничко моторно возило „мазда“ со винички
регистарски ознаки. Во несреќата со тешки телесни повреди се здобил возачот,
констатирани во Општата болница Кочани. Извршен бил увид од увидна екипа од
Полициската станица Виница.

На 07.05.2023 во 13.40 часот во СВР Скопје било пријавено дека на локалниот пат
с.Брњарци–с.Стајковци, скопско, се случила сообраќајна несреќа помеѓу патничко
моторно возило „ауди“ со скопски регистарски ознаки, управувано од малолетник од
Скопје, патничко моторно возило „нисан“ со скопски регистарски ознаки, управувано од
И.Б.(35) од с.Страчинци, скопско и патничко моторно возило „ауди“ со скопски
регистарски ознаки, управувано од А.М.(30) од с.Никиштане, скопско. Во несреќата со
тешки телесни повреди се здобиле возачот И.Б. и сопатниците од неговото возило Љ.Б.
(25), С.Б.(62) и З.Б.(37), сите од с.Страчинци, а со телесни повреди се здобиле возачот
А.М. и осум сопатници од сите три возила, констатирани во Комплексот клиники „Мајка
Тереза“ и Градската општа болница „Св.Наум Охридски“. Извршен бил увид од увидна
екипа од СВР Скопје.

На 08.05.2023 во 13.30 часот во СВР Тетово, З.Б.(51) од Гостивар пријавил дека на
улица „Браќа Ѓиновски“ во Гостивар бил каснат од куче скитник.

На 08.05.2023 во 13.40 часот во Полициската станица Чаир, М.А.(44) од Скопје пријавил
дека во близина на основно училиште на подрачјето на Чаир неговата малолетна ќерка
била касната од куче скитник.

На 08.05.2023 во 18.20 часот во Полициската станица Чаир, С.Ш.(70) од Скопје
пријавила дека во кругот на Градските гробишта Бутел била касната од куче скитник.

На 08.05.2023 во 09.45 часот, Е.Х.(33) од Кичево во полициска станица пријавил дека
на булеварот „Ослободување“ во Кичево бил каснат од куче скитник. Истиот ден, В.И.
(52) од Кичево пријавила дека на улицата „11 Септември“ во Кичево била касната од
куче скитник.
 Денеска (09.05.2023) во 13.45 часот на бул. „Борис Трајковски“ во Скопје, полициски
службеници од Оперативен тим потраги при СВР Скопје го лишиле од слобода В.Д.(37)
од Скопје. Тој бил баран по централна потерница врз основа на наредба на Основен
кривичен суд Скопје за издржување затворска казна од осум месеци за сторено
кривично дело по член 377 од Кривичниот законик. Лицето ќе биде спроведено во
надлежната казнено-поправна установа за издржување на казната.

 

Денеска (09.05) во полициската станица Центар во присуство на стручен тим од
Центарот за социјални работи и неговите родители, извршен е службен разговор со 12-
годишен малолетник-ученик од основно училиште на подрачје на Центар, по добиена
пријава дека додека бил на час на кој се разговарало за случајот во соседна Србија,
почнал да пишува имиња на ученици. Известен е јавен обвинител и се преземаат мерки
за расчистување на случајот.

 

На 08.05.2023 во 15.00 часот, полициски службеници од СВР Куманово го лишиле од
слобода М.Ш.(34) од Куманово. Тој се сомничи дека влегол во приватен имот на улицата
„Видое Смилевски Бато“ и одзел повеќе предмети. М.Ш. бил приведен во полициска
станица и по целосно документирање на случајот против него ќе следува соодветна
пријава.

 

На 08.05.2023 во СВР Скопје 47- годишна жена пријавила дека во основно училиште на
подрачје на Центар ученичка во училиштето направила список со закани за соученици.
Известена е директорката на училиштето, Центарот за социјални работи и јавен
обвинител и се преземаат мерки за расчистување на случајот.

 

На 08.05.2023 во 14.15 часот, полициски службеници од СВР Куманово ги лишиле од
слобода О.И.(29) и Д.Д.(31), двајцата од Куманово. Тие се сомничат дека со употреба на
сила влегле во црква во Куманово и одзеле пари. О.И. и Д.Д. биле приведени во
полициска станица и по целосно документирање на случајот против нив ќе следува
соодветна пријава.

 

Денеска (09.05.2023) околу 11.30 часот од полициски службеници од Единицата за
интервентна полиција при СВР Скопје е лишен од слобода Е.Ч. (28) од Скопје,
постапувајќи по претходна пријава денеска околу 11 часот дека во с.Батинци било
пукано кон Н.М., кој е пренесен во ГОБ „Св.Наум Охридски“ за укажување лекарска
помош. По документирање на случајот ќе биде поднесена соодветна кривична пријава и
приведениот ќе биде предаден на надлежното обвинителство.

 

На 08.05.2023 во 22.45 часот во близина на здравствена установа на подрачјето на
Карпош, полициски службеници од Единицата за интервентна полиција при СВР Скопје
го лишиле од слобода А.Г.(47) од Скопје затоа што кај него била пронајдена и одземена
марихуана и затоа што претходно преку социјална мрежа упатувал закани кон
вработените во установата. По целосно документирање на случајот ќе следи соодветен
поднесок.

 

На 08.05.2023 во 22.35 часот, полициски службеници од ОВР Кавадарци го привеле Б.С.
(54) од с.Бегниште, кавадаречко, затоа што околу 20.20 часот го нарушил јавниот ред и
мир со пукање од сигнален пиштол пред неговата куќа. По документирање на случајот
ќе биде поднесен соодветен поднесок.

 

На 08.05.2023 во 22.10 часот, полициски службеници од Единицата за интервентна
полиција при СВР Скопје ја лишиле од слобода Б.И.(34). Таа се сомничи дека во домот
каде што престојуваат, физички ги нападнала своите две малолетни деца. Б.И. била
задржана во полициска станица,а децата биле згрижени од Центарот за социјални
работи. По целосно документирање на случајот против неа ќе биде поднесена соодветна
пријава.

 

На 09.05.2023 во 04.15 часот во СВР Скопје, М.Ш.(25) од Пехчево пријавила дека околу
03.45 часот во пекарница на подрачјето на Центар била физички нападната од Ј.Р.(39)
од Свети Николе. По целосно документирање на случајот ќе следи соодветен поднесок.

 

На 09.05.2023 во 09.40 часот во СВР Скопје, Ј.П.(78) од с.Волково, скопско, пријавил
дека на 08.05.2023 околу 12.30 часот во с.Волково, по претходно недоразбирање, бил
физички нападнат од едно лице. Се преземаат мерки за расчистување на случајот.

 

На 08.05.2023 во 16.00 часот во СВР Скопје, В.Г.(18) од с.Дрма, скопско, пријавила дека
околу 13.30 часот во автобус на подрачјето на Центар, по претходна расправија, била
физички нападната од две женски лица. Се преземаат мерки за расчистување на
случајот.

 

На 08.05.2023 во 21.00 часот во СВР Скопје, В.Ќ.(45) од Скопје пријавила дека на
02.05.2023 околу 13.00 часот на подрачјето на Ѓорче Петров била физички нападната од
еден малолетник. Се преземаат мерки за расчистување на случајот.

 

На 08.05.2023 во 18.20 часот во Полициската станица Кисела Вода, во присуство на
родител, бил извршен службен разговор со малолетник – ученик во средно училиште на
подрачје на Кисела Вода по претходна пријава од помошник директорка на училиштето
дека при преглед од обезбедувањето кај него бил пронајден нож. Ножот бил одземен и
по документирање на случајот ќе следува соодветен поднесок.

 

На 08.05.2023 во 17.00 часот во СВР Скопје било пријавено дека во спортска
обложувалница на подрачјето на Ѓорче Петров бил нарушен јавниот ред и мир со
физичка пресметка помеѓу Б.Т.(39) и А.В.(39), двајцата од Скопје. По целосно
документирање на случајот ќе следи соодветен поднесок.

 

На 08.05.2023 во 16.00 часот во СВР Скопје, 48 - годишна скопјанка пријавила дека
околу 07.00 часот во домот била физички нападната од нејзиниот сопруг М.М.(49). Се
преземаат мерки за расчистување на случајот.

 

На 08.05.2023 во 20.25 часот во СВР Куманово, Ј.В.(63) од Куманово пријавил дека
околу 19.00 часот покрај патот од с.Проевце, кумановско, кон населба Иго Тричковиќ,
во близина на воените магацини, пронашол ќеса со муниција. Полициски службеници
извршиле увид и во ќесата биле пронајдени една рамка од пушка и повеќе куршуми од
различен калибар. Предметите биле подигнати за понатамошна постапка.

 

На 08.05.2023 околу 16.45 часот, полициски службеници на СВР Тетово - Одделение за
внатрешни работи Гостивар го лишиле од слобода 51-годишниот М.Б. од гостиварско
село, кој во 13.15 часот бил пријавен од неговата 40-годишна невенчана сопруга, со
која живееле заедно, дека подолго време ја допирал по телото нејзината малолетна
ќерка од првиот брак. Тој бил задржан во Полициската станица Гостивар за
расчистување и документирање на случајот.

 

На 08.05.2023 во 19.30 часот во СВР Скопје, 48 - годишен скопјанец пријавил дека 70 -
годишен скопјанец ја допирал по телото малолетната ќерка на пријавителот, додека
била на приватни часови кај 70-годишникот. Се преземаат мерки за расчистување на
случајот.

 

На 08.05.2023 во 14.00 часот во Полициската станица Карпош, од Јавна установа за
згрижување на деца-Козле било пријавено дека од установата се оддалечил нивниот
штитеник М.А.(16), кој и претходно се оддалечувал и бил враќан назад. Се преземаат
мерки за пронаоѓање на лицето.

 

На 09.05.2023 во СВР Битола, А.Б. од Битола пријавил дека во двор на средно училиште
во Битола неговиот малолетен син бил каснат од куче скитник.

 

На 08.05.2023 во СВР Битола, Ф.Р.(40) од Битола пријавил дека на ул.„Цар Самоил“ во
Битола неговата малолетна ќерка била касната од куче скитник.

 

На 08.05.2023 во СВР Битола, Ф.Б.(67) од Битола пријавил дека во населба Карпош во
Битола бил каснат од куче скитник.

 

СВР Струмица поднесе кривична пријава против З.М.(47) од Радовиш поради постоење
основи на сомнение за сторено кривично дело „неовластено производство и пуштање во
промет на наркотични дроги, психотропни супстанци и прекурсори“. На 22.07.2022,
полициски службеници извршиле преглед на едно лице, при што пронашле и одзеле
марихуана која ја набавил од пријавениот.

 

СВР Тетово поднесе кривична пријава против Љ.М. (33) од Тетово поради постоење
основи на сомнение за сторено кривично дело „овозможување на употреба наркотични
дроги и психотропни супстанци’’. На 29.03.2023 во Тетово, полициски службеници
извршиле преглед на патничко возило „мерцедес“, управувано од пријавениот, во кое
биле и двајца државјани од Република Албанија, при што била пронајдена и одземена
марихуана.

 

СВР Штип поднесе кривична пријава против Д.Б.(19) од Штип поради постоење основи
на сомнение за сторено кривично дело „неовластено производство и пуштање во промет
на наркотични дроги, психотропни супстанци и прекурсори“. На 12.02.2023 во Штип,
полициски службеници извршиле претрес во домот на пријавениот, при што пронашле и
одзеле марихуана.

 

Денеска (09.05.2023) полициски службеници од Полициската станица Бит Пазар, во
присуство на родител и стручен тим од средното училиште во кое учи, извршиле
службен разговор со 15-годишен ученик од скопско затоа што при спроведена акциска
контрола во која бил извршен преглед на ученици во повеќе училници, кај него бил
пронајден електрошок. Предметот бил одземен и ќе следува соодветен поднесок.

 

СВР Штип поднесе кривична пријава против Л.Д.(18) од Пробиштип поради постоење
основи на сомнение за сторено кривично дело „неовластено производство и пуштање во
промет на наркотични дроги, психотропни супстанци и прекурсори“. На 12.03.2023 во
Штип, полициски службеници извршиле преглед над пријавениот, при што пронашле и
одзеле марихуана.

 

Надворешната канцеларија за криминалистички работи Берово поднесе кривична
пријава против Б.К.(42) с.Смојмирово поради постоење основи на сомнение за сторено
кривично дело „ширење на расистички и ксенофобичен материјал по пат на
компјутерски систем“. На 31.01.2023 на социјална мрежа пријавениот постирал текст со
кој промовирал и поттиккнувал омраза и насилство.

 

 

 

 

Извадок на дел од дневни настани 09.05.2023

АНАЛИЗИ И СТАТИСТИКИ

 Гранични работи

ИНСТИТУЦИИ

 Влада

